
Г. КАРЗЕНКА, 
кандыдат гістарычных навук. 

КЭ ажкі ўклад у экано-
міку, асвету і куль-

туру ўносяць вучоныя Белару-
сі. За вялікія заслугі ў развіц-
ці савецкай навукі і падрых-
тоўцы навуковых кадраў ня-
мала беларускіх вучоных уда-
стоены высокага звання Геро-
яў Сацыялістычнай Працы. 

М. А. Барысевіч. Дзяцінства 
і юнацтва яго прайшлі на Бя-
рэзіншчыне. 3 1942 г. ён са 
зброяй у руках змагаўся су-
праць ворага. Перамогу Міка-
лай Аляксандравіч сустрэў у 
Берліне. У 1954 г. абараніў ды-
сертацыю на атрыманне вучо-
най ступені кандыдата фізіка-
матэматычных навук. Займаю-
чыся навуковай і арганізатар-
скай работай па стварэнню Ін-
стытута фізікі АН БССР, М. А. 
Барысевіч у 1965 г. абараняе 
доктарскую дысертацыю і вы-
біраецца членам-карэспандэн-
там АН БССР. 3 1969 г. ён 
прэзідэнт вядучага навуковага 
цэнтра рэспублікі. 

За даследаванне рассеяння 
выпраменьвання дысперснымі 
сістэмамі і стварэнне новага 
класа аптычных фільтраў ра-
зам са сваім вучнем В. Г. Ве-
рашчагіным М. А. Барысевіч 
удастоены Дзяржаўнай прэміі 
СССР (1973 г.). У 1977 г. 
Дзяржаўны камітэт Савета Мі-
ністраў СССР па справах вы-
находніцтваў і адкрыццяў за-
рэгістраваў адкрыццё «З'ява 
стабілізацыі-лабілізацыі элект-
роннаўзбуджаных малекул», 
зробленае акадэмікам АН 
БССР М. А. Барысевічам і ле-
нінградскім вучоным Б. С. Не-
парэнтам. У 1980 г. М. А. Ба-
рысевічу прысуджана Ленін-
ская прэмія. У актыве вучона-
га болып як 150 навуковых 
прац, некалькі буйных манагра-
фій. 

Сёння М. А. Барысевіч — 
член ЦК Кампартыі Беларусі, 
дэпутат Вярхоўнага Савета 
СССР. У 1981 г. ён стаў пер-
шым у гісторыі беларускай са-
вецкай навукі правадзейным 
членам Акадэміі навук СССР. 
За вялікі асабісты ўклад у 
развіццё прыродазнаўчых на-
вук, умацаванне шматграннага 
і плённага супрацоўніцтва 
братніх сацыялістычных краін 
яго абралі членам Чэхаславац-
кай акадэміі навук. У 1983 г. 
М. А. Барысевіч узнагароджа-
ны залатым медалём Славац-
кай акадэміі навук. 

Б. I. Сцяпанаў з'яўляецца 
буйным фізікам-оптыкам, ака-
дэмікам АН БССР. У 1936 г. 
Барыс Іванавіч закончыў фізіч-
ны факультэт Ленінградскага 
універсітэта, а праз тры гады 
абараніў кандыдацкую дысер-
тацыю. 

У першыя дні вайны малады 
вучоны пайшоў добраахвотна 
на фронт. У 1943 г. быў адклі-
каны для навуковай работы ў 
Дзяржаўным аптычным інсты-
туце. 3 1957 г. Б. I. Сцяпанаў 
дырэктар Інстытута фізікі АН 

БССР. Пад яго кіраўніцтвам 
інстытут хутка выходзіць у лік 
вядучых навуковых устаноў 
Акадэміі і першы сярод іх 
удастоены ордэна Працоўнага 
Чырвонага Сцяга. 

Працуючы адначасова за-
гадчыкам кафедры спектраль-
нага аналізу БДУ імя У. I. Ле-
ніна, вучоны разгарнуў дасле-
даванні па шэрагу актуальных 
праблем фізічнай оптыкі, ства-
рыў шырокую навуковую 
школу. 

Б. I. Сцяпанаў — член Камі-
тэта па Ленінскіх і Дзяржаў-
ных прэміях СССР у галіне на-
вукі і тэхнікі, галоўны рэдак-
тар усесаюзнага часопіса пры-
кладной спектраскапіі. Яму 
прысвоена званне ганаровага 
доктара Сегедскага універсітэ-
та імя Ацілы Ежэфа (Венгрыя) 
і прысуджаны памятны медаль 
гэтага універсітэта. ён — заслу-
жаны дзеяч навукі БССР. 

Ф. I. Фёдараў — акадэмік АН 
БССР — нарадзіўся ў сям'і 
сельскага настаўніка Івана Мі-
хайлавіча Фёдарава (пазней 
вядомага беларускага пісьмен-
ніка Янкі Маўра). Працоўную 
дзейнасць пачаў у 1931 г. вы-
кладчыкам фізікі ў Крычаўскім 
педтэхнікуме. 3 1953 г.— за-
гадчык лабараторыі тэарэтыч-
най фізікі Інстытута фізікі АН 
БССР, а з 1963 г. і акадэмік-
сакратар Аддзялення фізіка-ма-
тэматычных навук Акадэміі на-
вук рэспублікі. 

Фёдар Іванавіч — першы ў 
Беларусі кандыдат фізіка-матэ-
матычных навук і першы док-
тар. Першая навуковая мана-
графія па фізіцы — яго і пер-
шая Дзяржаўная прэмія 
БССР — таксама. Яму нале-
жыць заслуга стварэння агуль-
най тэорыі распаўсюджання 
святла ў анізатропных асярод-
дзях рознага тыпу. Метады ра-
шэння гранічных задач крыш-
таляоптыкі знайшлі прымянен-
не пры разліку розных абста-
ляванняў сучаснай лазернай 
тэхнікі. У 1980 г. Дзяржкамі-
тэт па справах вынаходніцтваў 
і адкрыццяў зарэгістраваў ад-
крыццё змяшчэння промня свят-
ла пры адлюстраванні, якое 
атрымала ў літаратуры назву 
«змяшчэння Фёдарава». 

А. Н. Сеўчанка. Яго імя звя-
зана з гісторыяй беларускай 
фізічнай навукі. 

3 1957 г. Антон Нічыпаравіч 
быў рэктарам Беларускага 
дзяржаўнага універсітэта, а з 
1972 г. да апошніх дзён жыцця 
ўзначальваў Інстытут прыклад-
ных фізічных праблем універ-

сітэта, які цяпер носіць яго 
імя. А. Н. Сеўчанка атрымаў 
вынікі прынцыповай важнасці 
ў спектраскапіі і люмінесцэн-
цыі, фотахіміі, квантавай элект-
роніцы, фізіцы паўправаднікоў, 
навуковым прыборабудаванні. 
Ен быў ініцыятарам выкары-
стання вынікаў навуковых да-
следаванняў у народнай гаспа-
дарцы. 

Навуковую і педагагічную ра-
боту вучоны спалучаў з гра-
мадскай дзейнасцю. Выбіраўся 
членам ЦК КПБ, дэлегатам 
XXIII з'езда КПСС, дэпутатам 
Вярхоўнага Савета СССР пята-
га склікання, Вярхоўнага Са-
вета БССР многіх скліканняў. 
У якасці дэлегата БССР пры-
маў удзел у рабоце шэрагу 
міжнародных арганізацый ААН, 
у прыватнасці, Агенцтва па 
мірнаму выкарыстанню атам-
най энергіі. 

М. П. Яругін абараняў мала-
дую Рэспубліку Саветаў, буда-
ваў новае жыццё і ваяваў су-
праць фашызму, нястомна 
штурмаваў вяршыні навукі. 3 
1956 г. Мікалай Паўлавіч быў 
абраны акадэмікам АН БССР 
і стаў першым у Беларусі спе-
цыялістам па дыферэнцыяль-
ных ураўненнях. Пад яго кі-
раўніцтвам беларускімі вучоны-
мі атрыманы вельмі важныя 
тэарэтычныя вынікі ў многіх 
напрамках сучаснай матэматы-
кі. Асаблівым гонарам з'яўля-
ецца стварэнне супрацоўніка-
мі Інстытута матэматыкі АН 
БССР развітай сістэмы матэма-
тычнага забеспячэння ЭВМ. 
Яны выкарыстоўваюцца ў ме-
ханіцы, ядзернай энергетыцы, у 
касмічных даследаваннях, у 
многіх іншых галінах навукі і 
вытворчасці. 

Мікалай Паўлавіч — нязмен-
ны рэдактар усесаюзнага часо-
піса «Днфференцнальные урав-
нення», аўтар шэрагу фунда-
ментальных манаграфій. Так, 
«Кніга для чытання па агуль-
наму курсу дыферэнцыяльных 
ураўненняў» перакладзена на 
многія мовы свету. ЁН — лаў-
рэат Дзяржаўнай прэміі СССР, 
заслужаны дзеяч навукі БССР. 

П. I. Альсмік — адзін з вяду-
чых селекцыянераў-бульбаво-
даў нашай краіны, двойчы 
лаўрэат Дзяржаўнай прэміі 
СССР, акадэмік АН БССР. 

Нарадзіўся ён у в. Вялікая 
Выдрэя Лёзненскага раёна. 
Пасля заканчэння Беларускай 
сельскагаспадарчай акадэміі 
працаваў у аддзеле селекцыі 
Навазыбкаўскай сельскагаспа-
дарчай доследнай станцыі. У 

гады Вялікай Айчыннай вайны 
малады вучоны правёў вялі-
кую работу па захаванню се-
лекцыйнага фонду бульбы. 3 
лютага 1944 г. да вызвалення 
Мінскай вобласці П. I. Альсмік 
знаходзіўся ў спецгрупе Мін-
скага падпольнага гаркома 
партыі. 

У пасляваенны перыяд ім 
створаны новы навуковы на-
прамак селекцыі бульбы. Вы-
ведзены і раяніраваны такія 
высокаўраджайныя з павыша-
ным утрыманнем крухмалу, вы-
датнымі смакавымі якасцямі 
гатункі, як «лошыцкі», «тэмп», 
«разварысты», «беларускі крух-
малісты». Яны вырошчваюцца 
далёка за межамі Беларусі. 

Т. Н. Кулакоўская больш як 
10 гадоў узначальвала БелНДІ 
глебазнаўства і аграхіміі. 
Адзін з вядучых вучоных агра-
хімікаў нашай краіны, заслужа-
ны дзеяч навукі БССР, член-
карэспандэнт АН БССР, пра-
фесар, член ЦК КПБ. На яе 
рахунку болын як 200 навуко-
вых прац. Манаграфія «Глебы 
Беларускай ССР», напісаная 
ёю ў сааўтарстве, удастоена 
Дзяржаўнай прэміі БССР 
(1976 г.). Т. Н. Кулакоўская — 
лаўрэат прэміі імя Д. Н. Пра-
нішнікава, свайго настаўніка, 
узнагароджана медалём імя 
С. I. Вавілава, чатырма меда-
лямі ВДНГ. За вялікія заслу-
гі ў развіцці аграхімічнай на-
вукі, распрацоўку практычных 
рэкамендацый для сельскай 
гаспадаркі па рацыянальнаму 
выкарыстанню ўгнаенняў яна 
ўдастоена ордэнаў Кастрыч-
ніцкай Рэвалюцыі, Працоўнага 
Чырвонага Сцяга. 

М. Д. Мухін загадвае аддзе-
лам селекцыі і пярвічнага на-
сенняводства азімых культур 
Беларускага НДІ земляроб-
ства. 

Мікалаем Дзмітрыевічам вы-
ведзены гатунак азімага жыта 
«белта» — першы раяніраваны 
ў краіне тэтраплоідны гатунак. 
«Белта» займае ў СССР вялі-
кія плошчы і значна пераўзыхо-
дзіць дыплоідныя гатункі па 
ўраджайнасці, утрыманню бял-
ку, выхаду мукі. Пяру доктара 
сельскагаспадарчых навук, пра-
фесара М. Д. Мухіна належыць 
10 манаграфій. 

М. М. Аляксандраў — выдат-
ны хірург-анколаг, член-карэс-
пандэнт Акадэміі медыцынскіх 
навук СССР. Доўгі час узна-
чальваў НДІ анкалогіі і меды-
цынскай радыялогіі БССР. За 

кароткі перыяд інстытут стаў 
галаўным цэнтрам краіны ў 
галіне супрацьракавай ба-
рацьбы. 

М. М. Аляксандраў апублі-
каваў 300 навуковых прац, у 
тым ліку 11 манаграфій. 3 яго 
імем звязаны паспяховыя по-
шукі новых метадаў камбіна-
ванага лячэння рака, арганіза-
цыі медыцынскай дапамогі ан-
калагічным хворым. ЁН быў за-
снавальнікам і нязменным стар-
шынёй Рэспубліканскага наву-
ковага таварыства анколагаў, 
членам прэзідыумаў шэрагу 
ўсесаюзных навуковых меды-
цынскіх таварыстваў. 

Т. В. Бірыч — член-карэспан-
дэнт АН БССР, загадвае ка-
федрай вочных хвароб Мінска-
га медыцынскага інстытута. 

Таццяна Васільеўна ўнесла 
шмат новага ў тэорыю і прак-
тыку медыцыны, прафілактыку 
траўматызму, апрацоўку ран і 
іх лячэнне, лячэнне высокай 
ступені блізарукасці, туберку-
лёзных захворванняў вачэй, 
унутрывочных пухлін, апёкаў і 
іншых паражэнняў органа зро-
ку. Яна садзейнічала ўкара-
ненню ў хірургічную практыку 
многіх клінік Савецкага Саю-
за метада выдалення катарак-
ты пры дапамозе нізкіх тэмпе-
ратур. Асаблівую цікавасць ма-
юць даследаванні па прафілак-
тыцы і лячэнню трахомы. 

3 Акадэміяй навук БССР не-
парыўна звязана жыццё і дзей-
насць выдатных майстроў мас-
тацкага слова, яе акадэмікаў, 
Герояў Сацыялістычнай Пра-
ц ы — К . К. Атраховіча (Канд-
рат Крапіва), П. У. Броўкі, 
Я. I. Скурко (Максім Танк), 
члена-карэспандэнта АН БССР 
I. П. Шамякіна. 

Усе яны, вучоныя — Героі Са-
цыялістычнай Працы — гонар 
беларускага народа. 

